
LIBRO: A INMORTAL - Ricard Ruíz Garzón

ESTRATEXIA

INTELIXENCIAS  MÚLTIPLES

LINGÜÍSTICA E 
VERBAL

LÓXICA E 
MATEMÁTICA

VISUAL E  
ESPACIAL

MUSICAL CORPORAL E 
CINESTÉSICA 

NATURALISTA INTERPERSOAL INTRAPERSOAL

A INMORTAL 
Ricard Ruíz Garzón

 OBXECTIVOS XERAIS
• Promover o hábito da lectura.
• Fomentar a empatía.
• Potenciar as habilidades sociais necesarias para traballar en grupo.
• Fomentar a capacidade crítica.
• Desenvolver a expresión oral e escrita.
• Potenciar o gusto pola estética.
• Aplicar técnicas dixitais.

 ORIENTACIÓNS
A maioría das Actividadees propostas están pensadas para traballar en grupos 
reducidos ou con todo o grupo-clase. Por iso, consideramos importante que o/a 
profesor/a tente promover un bo ambiente, na aula, onde se respire confianza e 
respecto por todas as opinións expostas polos alumnos.

As Actividadees propostas poden traballarse en distintos graos de afondamento, en 
función dos intereses do grupo ou do profesor,/a e están baseadas na aprendizaxe 
cooperativa e nas rutinas de pensamento.

A aprendizaxe cooperativa é un método baseado no traballo en equipo dos e das 
estudantes. Inclúe diversas técnicas nas que os alumnos e alumnas traballan 
conxuntamente para lograr determinados obxectivos comúns dos que son responsa-
bles todos os membros do equipo. 

As rutinas de pensamento son estruturas coas que os alumnos, de maneira indivi-
dual ou colectiva, inician, discuten e xestionan o seu pensamento á vez que des-
cobren modelos de conduta que permiten utilizar a mente para xerar pensamentos, 
reflexionar e razoar.

A lectura desta novela pode dar pé ao traballo de aspectos como:

• A solidariedade.
• A tolerancia cara á diversidade. 
• A adolescencia.
• O amor.
• O respecto polos maiores.

ANTES DA LECTURA

ACTIVIDADE 1: VEXO, PENSO, PREGÚNTOME

Obxectivos

•  Motivar a lectura do libro.
•  Traballar a expresión oral e escrita.
•  Fomentar a capacidade crítica e de formular hipóteses.

Actividade

Nesta rutina de pensamento o profesor mostraralle ao grupo a fotografía da cuberta do 
libro e pediralles aos alumnos que a observen e que, de modo individual, respondan as 
seguintes cuestións (deben razoar as súas interpretacións): 

 •  Que é o que ves?, que é o que observas?
 •  Que é o que pensas?, que cres que significa?
 •  Que preguntas te fas sobre a imaxe?, que dúbidas tes?

Para responder as preguntas darémoslles unha ficha en formato DIN A3 preparada para 
que poidan enchela.

A IMMORTAL  – Ricard Ruíz Garzón

Ao rematar a tarefa individual, realizarase a posta en común. É conveniente que os alum-
nos comecen sempre as frases con «vexo...», «penso...», «pregúntome...».

Orientacións

En caso necesario, o/a profesor/a axudará os alumnos, durante a posta en común, a re-
formular os seus pensamentos e a organizalos de modo coherente.

vexo penso pregúntome

DURANTE A LECTURA

ACTIVIDADE 2: PENSO, INTERÉSAME, INVESTIGO

Obxectivos

•  Potenciar as habilidades sociais necesarias para traballar en grupo.
•  Estimular a curiosidade e o gusto sobre o xadrez.
•  Desenvolver a expresión oral e escrita.
•  Potenciar o gusto pola investigación.
•  Aplicar técnicas dixitais.

Actividade

A novela está ambientada no Parc des Bastions de Xenebra. Neste parque existen gran-
des taboleiros e figuras de xadrez ao redor dos que se centra a historia de Judit e Mr. 
Aliyat. 

Convén empezar a traballar esta rutina ao comezo da lectura do libro, xa que desta ma-
neira o/a profesor/a relacionará o tema do xadrez cos coñecementos previos que poidan 
ter os alumnos co fin de estimular a súa curiosidade e o seu interese por aumentar o seu 
coñecemento sobre este deporte.

Así, o/a profesor/a iniciará unha rolda de respostas ás 3 preguntas expostas:

 •  Paso 1: Que cres que sabes sobre o xadrez?
 •  Paso 2: Que dúbidas ou preguntas te fas sobre este tema?
 •  Paso 3: Que che gustaría investigar sobre o xadrez?

O/A profesor/a debe procurar que todos os alumnos e alumnas participen na rolda de pre-
guntas. A posta en común pódese realizar da seguinte maneira:

Os/As alumnos/as escribirán nun papel de notas que pegarán despois nun mural ou car-
tolina.

PENSO – INTERÉSAME - INVESTIGO

Penso
Que cres que sabes sobre o 
xadrez?

Interésame
Que dúbidas ou preguntas te 
fas sobre este tema?

Investigo
Que che gustaría investigar 
sobre o xadrez?

... ... ...

Esta rutina pódese traballar en grupo, aínda que é conveniente deixar un tempo para que 
cada alumno/a pense cal será a súa propia resposta. 

A partir da posta en común, os/as alumnos/as poderán agruparse por centros de intere-
se (máximo 4-5 alumnos) e investigar un ou varios dos aspectos que xurdan no paso 3 
(orixe, grandes mestres e mestras, movementos, normas, anotación, xogadas famosas, 
aperturas básicas etc.).

Terán que preparar unha presentación dixital sobre o aspecto investigado que expoñerán 
ante o resto de compañeiros e compañeiras. Esta presentación deberá ir acompañada 
dalgunha peza musical das que se compuxeron especialmente para xogar ao xadrez de 
maneira relaxada e concentrada. Para iso, terán que planificar a tarefa e levala a cabo, 
distribuíndo as tarefas entre os membros do seu equipo (traballo cooperativo).

Ao rematar todas as exposicións, o resto da clase avaliará o grupo tendo en conta os 
seguintes aspectos:

 •  Calidade da presentación dixital.
 •  Organización da exposición.
 •  Claridade expositiva da información.
 •  Participación dos membros do grupo na exposición.

Para iso daráselle a cada grupo de traballo unha ficha de avaliación cos distintos ítems 
que hai que valorar, e que se puntuarán do 1 ao 5, sendo 1 a valoración mínima e 5 a 
máxima. 

Equipo 1 2 3 4 5
1. Calidade da presentación dixital

2. Organización da exposición

3. Claridade expositiva da información

4. Participación dos membros do grupo na exposición

Orientacións

A criterio do profesor ou profesora, poderá engadirse algún outro ítem para avaliar na 
ficha de avaliación.

É importante que durante o desenvolvemento da rutina se resolvan todas as preguntas ou 
inquietudes que xurdan.

DURANTE A LECTURA

ACTIVIDADE 3: CÍRCULO DE PUNTOS DE VISTA 

Obxectivos

•  Fomentar a empatía.
• Fomentar a educación emocional.
• Desenvolver a expresión oral e escrita.

Actividade

Nun momento dado da historia, Mr. Aliyat ten problemas coa xustiza e é detido por non ter 
os papeis en regra e ser considerado un inmigrante ilegal. Do caso fanse eco os medios 
de comunicación e xéranse, dentro da sociedade, opinións diversas.

Con esta rutina, os alumnos aprenderán a considerar diferentes perspectivas en relación 
coa situación presentada; a poñerse no lugar doutra persoa (Aliyat, Judit, xornalistas, 
Adolf, Antoine Piaget, Amir, Ministerio de Xustiza etc.) e entender mellor os seus senti-
mentos e emocións. 

Para iso, o profesor ou profesora irá marcando os pasos necesarios:

–  Primeiro paso: Establecer o tema sobre o que se traballarán as diferentes perspectivas. 
O tema pode establecerse mediante unha choiva de ideas por parte dos alumnos/as, ou 
ben pode marcalo o/a profesor/a. Por exemplo:

 •  A inmigración realmente é un problema?
 •  Hai que facer cumprir a lei en todos os casos, sen excepcións?
 •  Hai que regular o número de inmigrantes que veñen a un país?

–  Segundo paso: Despois de identificado o tema, o/a profesor/a preguntaralles aos alum-
nos/as sobre os seus puntos de vista.

Para atopar os puntos de vista recoméndase usar a seguinte pauta:

 1.  Como se ve desde diferentes puntos de vista no espazo, no tempo…, o tema da 
inmigración?

 2. Quen ou que está afectado por este tema?
 3. Quen está involucrado?
 4. A quen lle importa?

Sería conveniente que algún alumno/a se coloque nun punto de vista que non se corres-
ponda co que pense de verdade e que tente defendelo.

Ao que teñan clara a súa posición, o/a profesor/a daralles un tempo (pode ser o resto da 
sesión) para que se preparen para falar.

Mesmo poden escenificar o seu personaxe con roupa, marcando acento estranxeiro, xes-
ticulando, en definitiva, personificando o seu papel.

–  Terceiro paso: Na seguinte sesión, todos os alumnos formarán un círculo e entrarán nun 
debate no que cada un defenderá a súa postura formulando preguntas e respondendo 
as dos demais.

As ideas que vaian xurdindo iranse anotando no encerado.

–  Cuarto paso: Ao rematar o debate, na mesma sesión ou nunha posterior, o/a profesor/a 
pode iniciar outro debate preguntando: 

 •  Que novas preguntas tedes? 
 •  Alguén cambiou de opinión respecto do que pensaba nun principio? 

Orientacións

A modo orientativo, serían necesarias 3 sesións para levar a cabo a actividade.
Hai que deixar que o debate se realice con orde e respectando todas as posturas. Pódese 
nomear un moderador ou moderadora entre o alumnado.

DESPOIS DA LECTURA

ACTIVIDADE 4: O POLBO

Obxectivos

•  Promover a reflexión e a análise.
•  Potenciar a toma de decisións.
•  Traballar a expresión oral.
•  Potenciar o respecto polas distintas opinións.
•  Fomentar o traballo en equipo.

Actividade

Esta rutina é útil para traballar as ideas principais dun texto e afondar na súa compren-
sión. O obxectivo é facer visibles as ideas que hai en A Inmortal mediante o traballo e o 
debate conxunto de toda a clase.

Utilizaremos unha cartolina ou papel grande (un or-
ganizador gráfico) cun debuxo dun polbo, no que 
escribiremos a idea principal da obra no centro e a 
continuación as ideas secundarias nas patas do 
animal.

Para iso, o/a profesor/a establecerá inicialmente 
grupos de 2 alumnos/as que terán que escribir 
nun documento a idea principal do libro e as ideas 
secundarias (máximo 8) que crean que transmite a 
obra.
Transcorridos 5 minutos, o/a profesor/a xuntará 
aleatoriamente os grupos de 2 en 2 para xerar 
grupos de 4 alumnos/as e volverá deixarlles 10 
minutos para poñerse de acordo.

O/A profesor/a irá repetindo a dinámica ata que todo o 
grupo consiga chegar a un acordo, que quedará plasmado 
nun gran polbo-mural. 

Orientacións

É conveniente ir deixando máis tempo a medida que os grupos medren en tamaño.
Tamén pode resultar interesante realizar unha choiva de ideas e establecer un debate 
para seleccionar as máis importantes.

IDEAS

CLASSIFICACIÓN  
DAS IDEAS

DESPOIS DA LECTURA

ACTIVIDADE 5: COR – SÍMBOLO – IMAXE

Obxectivos

•  Aprender a identificar a esencia dunha idea.
•  Fomentar a expresión oral.

Actividade

Nesta rutina, a partir das ideas escollidas na actividade anterior, os alumnos terán que 
extraer a esencia das ideas dunha forma non-verbal; utilizando unha cor, un símbolo ou 
unha imaxe que as represen-
te.

Para iso, terán que escoller 3 
das ideas presentes no polbo, 
aquelas que consideren máis 
interesantes, e elixir unha cor, 
un símbolo e unha imaxe. Se-
ría conveniente que puidesen 
dispoñer de acceso a Internet 
co fin de facilitarlles a procura 
destes símbolos e imaxes.
Ao atopar estes elementos, 
poden debuxalos ou imprimi-
los nunha ficha coma esta:

Despois, por parellas, cada 
alumno/a explícalle á súa 
compañeira/o por que elixiu 
esa cor, ese símbolo ou esa 
imaxe en representación de 
cada idea. Tamén  pode com-
partir as súas eleccións co resto do grupo.

Orientacións

Non é conveniente obrigar a ningún alumno nin alumna a compartir as súas eleccións.
A duración desta actividade sería de 2 sesións: unha para a procura e outra para a posta en 
común.

cor símbolo imaxe

cor

imaxe

Tema

símbolo


